
Téereb Yonent Yalla
Yunus

Yonent Yalla Yunus waa réewum Israayil la
woon, te fa la nekkoon ba muy jot ndigalal Yalla,
la ko yebal ca waa dékk ba fiuy wax Niniw, te
féeteek réewum Iraag ci jamonoy tey. Niniw nag
bokkul woon ci Israayil. Péeyu Asirila woon. Waa
Asiri askan wu néeg lafiu woon, bokkoon ci nooni
Israayil yi génoona aay ci fioom. Beneen dékk bi fiuy
wax ci téere bii mooy Tarsis. Ci waxinu jant yooyu,
Tarsis a nga woon ca catu addina, soreyaatoo lool
ak Israayil ak Niniw.
Ci ténk:

Saar 1 Yunus gantal na Yalla ba daw.

Saar 2 Yunus fiaan na ci biir njagareem.

Saar 3 Yunus jéfe na ndigal la jibaat fieel ko.

Saar 4 Yunus déggoowul ak Yalla ci ni mu gise.

Yunus jot na ndigal lu ko diis

1 Am na bés kaddug Aji Sax ji dikkal Yunus mi
Amitay di baayam. Mu ne ko:

2 JO0gal dem Niniw, dékk bu mag ba, nga rébb
leen, ndax seen mbon agsi na ba fi man.»

3Yunus nag jog jém Tarsis, ngir daw Aji Sax ji.
Mu agg fu fiuy wax Yafa, fekk fa gaal gu mag gu jém
Tarsis. Mu fey njég ga, dugg, and ak fia ca nekk, jém
Tarsis, ngir daw Aji Sax ji.

4 Aji Sax ji itam sanni ngelaw lu réy ca géej ga,
muy ngélén lu réy ca géej ga, ba gaal ga nara tas.

5> Ba loolu amee mool ya tiit di yuuxoo, ku nekk
di woo sa yalla wall. Nu sanni biir géejla fiu yeboon

ca gaal ga ngir géna woyof. Fekk na Yunus wacc ca
suufu gaal ga, tédd di nelaw ba yandoor.

6 Ci kaw loolu njiitu mool ya dikk ba ca moom,
ne ko: «Yaw, analooy nelaw? Jogal kay woo sa yalla
wall! Jombul mu geesu nu, ba dunu sanku.»

7 Ci biir loolu ku nekk naan sa moroom: «Ayca
nu tegoo bant, ba xam musiba mii nu dal, ku nu
ko y6bbe.» Nu tegoo bant, mu dal ca kaw Yunus.

8 Nu ne ko: «Dinga nu wax nag ku nu y6bbe mii
musiba! Ana luy sa liggéey, ak foo bayyikook fuy
sam réew, ak xeet woo bokk sax yaw?»

9 Mu ne leen: «Ab Ebré laa. Aji Sax jiy Yallay
asamaan laay jaamu, moom mi sakk géej ak jéeri.»

10 Ci kaw loolu nit fia tiit tiitaange ju réy, ne ko:
«Yaw, linga deflumudoon?» Fekkna Yunus xamal
leen ne Aji Sax jilay daw.

11 Géej ga nag di géna sambaraax. Nu ne ko: «Nu
nu lay def nag, ba géej gi dalal nu?»

12Yunus ne leen: «Fableen ma, sanni ci biir gée;j
gi. Kon géej gi dal. Ndax xam naa xéll ne ngélén lu
réy lii, maa leen ko ydbbe.»

13 Terewul nit fia joow, joow rekk, wuti tefes, mu
té ndax géej ga géna sambaraax ca seen kaw.

14Baloolu amee fiu fiaan Aji Sax ji, ne ko: «Céy Aji
Sax ji, ngalla bu nu bayyi nu sanku ndax bakkanu
nit kii, te bu nu gadduloo bakkanu jambur, ndax
yaw Aji Sax ji, sa coobare nga def.»

15 Nu daldi fab Yunus, sanni ca biir géej ga, géej
ga giif, ne tekk.

16 Nitfianag am tiitaange ju génatee réy ci Aji Sax
ji, daldi rendil Aji Sax ji sarax, ba noppi xasal ko
aw xas.



Yunus 2:1 iii Yunus 2:10

2

Yunus a ngi tinu

1 Ci kaw loolu Aji Sax ji yebal jén wu mag, mu
wann Yunus. Mu nekKk ca biiru jén wa fietti béccég
ak fetti guddi.

2Yunus fiaan ci Yallaam Aji Sax ji, fa mu tollu ca
biir jén wa.

3Mune:
Maa jag, woo Aji Sax ji, mu wuyu ma.
Ca xOotey njaniiw laa wootee wall, nga dégg ma.

4Yaa ma xalab xGotey xolu géej, ndaw ma médd
ma.
Say wal ak say gannax, 1épp a jaare sama kaw.

5>Man nag ma naan: «Dagees na ma, ba ma sore la,
waaye maay dellu gis sa kér gu sell ga!»

6 Ndox maa ma tanc ba ci put,

XOotey géej médd ma,

waag ba laxasu sama bopp.

7Careeni tund ya laa suuxi,

caabiy suuf féete ma gannaaw ba faww,
waaye ca kan ma nga jukkee sama bakkan,
yaw, sama Yalla Aji Sax ji.

8 Noowal bakkan a nga may récc,

sama xel ne yarr ci yaw, Aji Sax ji,

sama faan agg fa yaw,

ca sa kér gu sell ga.

9 Niy wormaal neenug neen daal,

fioo déddu seen yiw fa Yalla.

10 Man nag, ci biir cant laa lay sarxale.
Lima xas laay sottal.

Wall, fa Aji Sax ji!

11 Ci kaw loolu Aji Sax ji wax ak jén wa, mu goqi
Yunus ca tefes ga.

3

Yunus fomm na

1Ba loolu wéyee kaddug Aji Sax ji dikkal Yunus
Naareel bi yoon. Mu ne ko:

2 «J6gal dem Niniw, dékk bu mag ba, nga yegge
leen kaddu gi ma lay dénk.»

3Yunus jég dem ba Niniw, muy la ko Aji Sax ji
wax. Niniw nag def dékk bu réya réy, ba doxub
Netti fan a koy wér.

4 Ba mu ko defee Yunus tambalee wér bés bu
njékk ba, di yéene naan: «Neent fukki fan gannaaw
tey Niniw dina tas.»

5Waa Niniw nag gém Yalla, daldi yéene koor. Ci
biir loolu ku nekk sol ay saaku, di ko fiaawloo, dale
ko ca ka gén di mag, ba ca ka gén di ndaw.

6 Mbir ma agg ca buurub Niniw. Mu ne fiokket,
jOge ca nganguneem, ne futeet mbubbam buuram,
sangoo saaku, daldi toog ci doomu-taal, di ko torox-
loo.

7Cikaw loolu mu yéenelu dogal bii ca Niniw, ne:
«Ci ndigalal Buur aki kangamam; muy nit aku jur
gu gudd ak gu gatt, bu ci dara dugg ci seen gémmifi.
Buifiu lekk, te ndox, buiiu ko naan.

8 Na nit ak jur sangoo saaku te fiu woo Yalla wall

lu fiu man. Na ku nekk déddu jéfinam ju bon ak jéfi
coxoram.
9 Jombul Yalla dépp ba fomm, daldi déddu

tangooru meram, ba dunu sanku.»

10'Yalla nag gis seeni jéf, gis na fiu déddoo seen
jéfin ju bon. Yalla daldi fomm mbugal ma mu leen
naraloon, ba mujju koo def.

4

AjiSax jiyedd na Yunus

1Ba loolu amee Yunus mer mer mu réy, ba xol
bay bax.

2Mu fiaan Aji Sax ji, ne ko: «Céy Aji Sax ji, xanaa
du lii laa waxoon ba ma génnagul sama réew? Moo
taxoon ma njékka daw, jém Tarsis! Ndax xamoon
naane yaw Yalla yaay boroom yiw ak yérmande, sa
mer a diib, sa ngor bare, ngay fomm mbugal.

3Léeginag Aji Saxji, rikk jélal sama bakkan rekk,
ndax dee sax a ma génal dund!»

4 AjiSaxjine ko: «Waaw, mbaa yaa yey am xol bu
tang ciloolu?»

> Yunus daldi génn dékk ba, dem toogi fa féete
dékk ba penku, mbaaral fa boppam, toog ca kep-
paar ga, di seet nu dékk bay mujje.

6Ba mu ko defee Aji Sax ji Yalla yebal ag lawtan,
mu law, tiim Yunus, keral boppam ngir xettali ko.
Yunus bég mbégte mu réy ca lawtan ga.

7Ca éllég sa, ba jant bay fenk, Yalla yebal aw sax,
mu song lawtan ga, mu wow.

8 Naka la jant ba fenk, Yalla yebal ngelawal
penku lu tangjérr, jant ba jam boppu Yunus, ba mu
Xawa Xém, béggatul dara ci bakkanam. Mu naan:
«Dee sax a ma génal dund!»

9 Ci kaw loolu Yalla ne Yunus: «Waaw, mbaa yaa
yey am X0l bu tang ci lawtan gi?» Mu ne: «Maa yey
am xol bu tang ba dee sax!»

10 Aji Sax ji ne ko: «Waaw yaw, yaa ngi xalaat
lawtan gii nga sonnul, lawaloo ko; guddi la sax,
guddi ga ca topp mu dee.

11 Man nag, Niniw, dékk bu mag bii émb lu épp
fuuf téeméeri junniy nit ak fiaar fukk (120 000), fiu
rafifieewul seen ndijoor ak seen cammon, ak mala
yu bare, duma leen xalaat?»

